
নাস॑দাসী॒ন্নো  সদা॑সীত্ত॒দানীং॒  নাসী॒দ্রজো॒
নো  ব্যো॑মা  প॒রো  যত্  ।
কিমাব॑রীবঃ॒  কুহ॒  কস্য॒  শর্ম॒ন্নংভঃ॒
কিমা॑সী॒দ্গহ॑নং  গভী॒রম্  ॥  1 ॥

ন  মৃ॒ত্যুরা॑সীদ॒মৃতং॒  ন  তর্ হি॒  ন  রাত্র্যা॒
অহ্ন॑  আসীত্প্রকে॒তঃ  ।
আনী॑দবা॒তং  স্ব॒ধযা॒  তদেকং॒  তস্মা॑দ্ধা॒ন্যন্ন
প॒রঃ  কিং  চ॒নাস॑  ॥  2 ॥

তম॑  আসী॒ত্তম॑সা  গূ॒ল্ হমগ্রে॑ঽপ্রকে॒তং
স॑লি॒লং  সর্ব॑মা  ই॒দম্  ।
তু॒চ্ছ্যেনা॒ভ্বপি॑হিতং॒ -
যঁদাসী॒ত্তপ॑স॒স্তন্ম॑হি॒নাজা॑য॒তৈক॑ম্  ॥  3 ॥

কাম॒স্তদগ্রে॒  সম॑বর্ত॒তাধি॒  মন॑সো॒  রেতঃ॑
প্রথ॒মং -যঁদাসী॑ত্  ।
স॒তো  বংধু॒মস॑তি॒  নির॑বিংদন্  হৃ॒দি  প্র॒তীষ্যা॑
ক॒বযো॑  মনী॒ষা  ॥  4 ॥

তি॒র॒শ্চীনো॒  বিত॑তো  র॒শ্মিরে॑ষাম॒ধঃ
স্বি॑দা॒সী  3 দু॒পরি॑  স্বিদাসী  3 ত্  ।
রে॒তো॒ধা  আ॑সন্মহি॒মান॑  আসংত্স্ব॒ধা
অ॒বস্তা॒ত্প্রয॑তিঃ  প॒রস্তা॑ত্  ॥  5 ॥

কো  অ॒দ্ধা  বে॑দ॒  ক  ই॒হ  প্র  বো॑চ॒ত্কুত॒  আজা॑তা॒
কুত॑  ই॒যং -বিঁসৃ॑ষ্টিঃ  ।
অ॒র্বাগ্দে॒বা  অ॒স্য  বি॒সর্জ॑নে॒নাথা॒  কো  বে॑দ॒
যত॑  আব॒ভূব॑  ॥  6 ॥

ই॒যং -বিঁসৃ॑ষ্টি॒র্যত॑  আব॒ভূব॒  যদি॑  বা  দ॒ধে
যদি॑  বা॒  ন  ।
যো  অ॒স্যাধ্য॑ক্ষঃ  পর॒মে  ব্যো॑মং॒ত্সো  অং॒গ
বে॑দ॒  যদি॑  বা॒  ন  বেদ॑  ॥  7 ॥

